ԱՄՓՈՓԱԹԵՐԹ  
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1․ ՀՀ աշխատանքի և սոցիալական հարցերի նախարարություն
	14․05․2024 թ.

	
	ՆՄ/ՄԴ/15660-2024

	ՀՀ աշխատանքի և սոցիալական հարցերի նախարարությունը «Պետական գույքն օտարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
Միաժամանակ հայտնում ենք, որ «Երեխայի և ընտանիքի աջակցության կենտրոն» ՊՈԱԿ-ում խնամքի և պաշտպանության ծառայություններ են ստանում կյանքի դժվարին իրավիճակում հայտնված երեխաներ։
Խնդրում եմ տարածքի օտարման գործընթացը կազմակերպել հաշվի առնելով վերոնշյալ հանգամանքը։
	Ընդունվել է ի գիտություն

	2. Կադաստրի կոմիտե
	10.05.2024թ.

	
	N ՍԹ/7439-2024

	1․ Առաջարկում ենք Նախագծի 2-րդ կետի 7-րդ ենթակետը հանել՝ հաշվի առնելով այն հանգամանքը, որ անհատույց օգտագործման իրավունքի դադարեցման համար հիմք է հանդիսանում ոչ թե գույքի օտարումը, այլ անհատույց օգտագործման պայմանագրի լուծման վերաբերյալ համաձայնագիրը, որն արդեն իսկ նախատեսված է Նախագծի 3-րդ կետի 4-րդ ենթակետով։
2․ Միաժամանակ առաջարկում ենք խմբագրել Նախագծի 3-րդ կետի 5-րդ ենթակետի «ե․» պարբերությունը և նույն ենթակետի «բ.» կամ «գ.» պարբերություններով սահմանված պարտավորությունների կատարումն ապահովելու նպատակով սահմանել դրույթ՝ մինչ պարտավորությունների ամբողջական կատարումը, օտարվող անշարժ գույքը հօգուտ Հայաստանի Հանրապետության գրավադրելու վերաբերյալ։
	1․ Ընդունվել է
Նախագծի 2-րդ կետի 7-րդ ենթակետը հանվել է։

2․ Չի ընդունվել
ՀՀ կառավարության 2023 թվականի նոյեմբերի 30-ի թիվ 2102-Ն որոշմամբ հաստատված կարգի 3-րդ կետի 3-րդ ենթակետի համաձայն՝ պետական գույքի մասնավորեցման և օտարման պայմանագրերի առարկան չի համարվում գրավադրված, եթե որոշակի պարտավորությունների դիմաց պետական գույքը վաճառվել է գնահատված շուկայական արժեքի կամ շուկայական արժեքին մոտարկված կադաստրային արժեքի 75 տոկոս և ավելի գնով (նշված կետի վերաբերյալ հղում է կատարվել նախագծի նախաբանում)։ Հաշվի առնելով, որ նախագծի համաձայն գույքն օտարման է ներկայացվում գնահատված արժեքի 100 տոկոսի չափով և նախագծով գույքի վաճառքի արժեքի նվազեցում չի նախատեսվում՝ գույքն օտարվեու դեպքում չի նախատեսվում գույքի գրավադրման մասին դրույթ։  

	3. ՀՀ ֆինանսների նախարարություն
	23․05․2024թ․

	
	N01/11-1/10042-2024

	Առաջարկություններ և դիտողություններ չունի

	4.  Կադաստրի կոմիտե 
	13․06․2024թ․

	
	NՍԹ/9463-2024

	1․ Հիմք ընդունելով «Գույքի նկատմամբ իրավունքների պետական գրանցման մասին» ՀՀ օրենքի 10-րդ հոդվածը՝ անհրաժեշտ է Նախագծից հանել 7-րդ կետով սահմանված Կադաստրի կոմիտեի ղեկավարի վերաբերյալ կարգավորումները։ 
Միաժամանակ առաջարկում ենք Նախագծով նախատեսվող գույքի օտարման պայմանագրում սահմանել դրույթ առ այն, որ մինչև պայմանագրային պարտավորությունների ամբողջական կատարման ավարտը գնորդի կողմից գույքի օտարումը, այն վարձակալությամբ տրամադրումը, անհատույց օգտագործման կամ այլ կերպ տնօրինումը չի կարող իրականացվել առանց պետական գույքի կառավարման կոմիտեի գրավոր համաձայնության։
Նախագծի 3-րդ կետի 5-րդ ենթակետի «ե․» պարբերությամբ նախատեսվում է, որ սույն ենթակետի բ․ կամ գ․ պարբերություններով սահմանված պարտավորություններից որևէ մեկը չկատարելու դեպքում Պայմանագիրը ենթակա է լուծման, իսկ Գույքը՝ վերադարձման Հայաստանի Հանրապետությանը։ 
2․ Հիմք ընդունելով «Գույքի նկատմամբ իրավունքների պետական գրանցման մասին» ՀՀ օրենքի 35-րդ հոդվածի 2․1-ին մասի պահանջները առաջարկում ենք հստակեցնել, թե ինչ ընթացակարգով պետք է իրականացվի գրանցված իրավունք ունեցող սուբյեկտի սեփականության իրավունքի դադարեցման և Հայաստանի Հանրապետության անունով իրավունքի պետական գրանցման գործընթացը։
	Ընդունվել է,                                      Նախագծի 3-րդ կետի 5)-րդ ենթակետը խմբագրվել է։






















2․ Ընդունվել է ի գիտություն, անհրաժեշտության դեպքում սեփականության իրավունքի դադարեցման և Հայաստանի Հանրապետության անունով իրավունքի պետական գրանցման գործընթացը կիրականացվի       օրենքով սահմանված կարգով, այն է՝ փոխադարձ համաձայնությամբ կամ դատական կարգով։



